
Ön söz 

 

 

 

 

 

 

 

 

 

 

Şe`r, nə demək?! 

Şe`r; şüarmı? 

Şe`r; zövqilə şuxluqmu? 

Şe`r; hünərmi 

Şe`r; varlığa maraqlanan, sayğı mıdır? 

.......... və Şe`r; insanmı? 

                  yoxsa; xalıq! 

şair, nə demək?! 

şair; dil yolunu hamarlayib ipəkə çevirən mi? 

şair; ədəb-i kamal, yolcusu mu? 

şair; eşq sahəsində həyat suyunu içən, şur mu? 

şair; varlığını, şüur boyda duyan,  

                         eşq, mi? 

                    ətəş, midir? 

............ və şair; gözmü? 

                yoxsa; bəbək! 

bu sözləri tək- tək, aydın düşünməyə 

...və onları açıqlayıb yormaq üçün; yorğunluq, yox! 

- bəlkə, açıq fikir- ağır bilik- hünər, tələb edir. 

... bu sorğular bir gün, yanıtlanırsa 

şe`rdən çox, öncə; şair; arınmalı və tanınmalıdır 

 ... öyləmi,kim: 

kəlmələrlə oynaxlayan; bir kimsənə, şair midir? 

yaşayışa; ləffazlıqca məna verən, şair midir? 

ovsarlanmış qələm ilə, qanad açan 

məktəblənmiş fikirlərlə ayaq tutan,  

                                        şairmidir? 

... və son bir söz: 

varlıq deyə dünyalanan, zövq- şü`ur 

mə`nalanan, bir təbiət 

xalıq mıdır? 

yoxsa, a`şiq. 

Gözlərimə gülümsəyən mənlik boyda tanışlıqlar 

        - yelpəkləyir yaza doğru, duyğuları 

            diksindirib başdan edir, uyğuları. 

olduqları, olduğumda, daşlanarkən 

         ləpə- ləpə, səpilirəm ürəklərə 

.... öz- özümü, hər bir yanda 

     hər bir şeydə, düşünürəm 

gözlərimi dalğalığa tapşırarkən 

ormanlardan, okyanlardan; axtarıram 

sözlərimi, şəlalələr saçlarından aslayıram 

              közlərimi, budalıram buludlarda 

(naro kuni bərdən)1 deyə, 

        qızışıram; alaz- alaz, 

                      xırda- xırda 

                      eşq odumda. 

* Quran, Ənbiya surəsi 69- cu ayə “ ay od sərin olgilən ” 

Yaşayışı; artıq, yayıq yaşadıqca 

                                   ayıq- ayıq 

anlayıram, həyatımın hi`təsində hər zad, vardır. 

o kimsəki; kordur- laldır- kardır,  

                   demək; kəm əyardır! 

dövlətimdən; bu, butağım 

                          o, ocağım  

                        şu yarağım 

......... və ellikdə, olacağım. 

hər zad, istər gözlərimdə tanış dursun 

                                           istərsə yad, 

              hər cüzümdən, bir cüzvəmdir 

........ oxunduqca; yada salıb,  

            öz elimlə qonuşaram 

                 - tanış- tanış- 

siccilimdən, danışaram. 

Bu Qundağın hər qatında, alaz- alaz 

                                      kükrək talaz! 

və şötükün hər bağında, minlər hörük 

                                       bölük- bölük 

 bəzən; yanar 

bəzən; sönük 

bə he.....y şair; 

       hər ağacda qatlanılmış bilik;  

                      sənə qat verməzsə, 

hər yamacda basdırılmış keçmiş;  

                       sənə çat verməzsə, 

-özləriylə düşüb, düşün sözlərini 

    - doğma - doğma - 

bu qundaqdan, keçə- keçə, 

     eşqə, dönüb; dur özünü,  

                    ekiz- ekiz, yay canlara 

şe`rə, dönüb; yazıl, yaşıl divanlara. 

4 
Keçmiş boyda düyünlərim; bu günlərə göz dikmişsə 

sorma, məndən; bu yuxulu gözlər, yenə kimi gözlər! 

                                                                yoxsa; nəyi? 

............. hələdə mən uyğudayam 

hələdə var; oyunlarım öz- özünü, 

yasada ......... toyda, yormaqdadır 

hələdə var; şeh- yağışın, nəğməsində daldnmadan, 

             ağacların, tərənnümlü nəfəsini alanmadan, 

- bilməyirəm, bir vam əsim,  

     nədən, nəyə, sözlər açır? 

........ürək- ürək, kimlə uçur! 

nədən isə yel elləri, köçür məni ormanlardan, 

       - ummanlara - 

nəfəs- nəfəs, yayır məni 

...və döndərir okyanlara! 

hələdə var, bilməyirəm!! 

yalnız; bunu anlayıram, bu Qurultay, 

              məndən ötrü doğrulmuşdur 

nə edim ki; danışmağa, əlim boşdur. 

Oraları; buralarda, ayaq tutmuş,  

          öz kəndini, pak unudmuş,  

                buralıyam... oralıyam! 

süd yolumla açılmazın dönərgəmdə, həyat boyu 

                                          olduğuma mə'na verir 

eşqə doğru; dövlətinə düçaram, mən 

ulduzlarım, canlatdıqca, məni ; anlar 

                                         və ravanlar 

onlar, məndə yol gedənlər 

                       yer, edənlər 

mən, onların gülüşlənmiş şövkəsiyəm 

... xan günəşin; ətəşinin, meyvəsiyəm 

buralıyam, ......oralıyam. 

varlıq boyu, hamısından var alıram 

tam hüzuru; kamalımca daşımağa,   

                                naçaram; mən 

bu qundaqda,  

               qıfıllanmış açaram; mən. 

Yağ ay günəş; 

bütün zülmət yollarına, gülüş payla 

               - tarla - tarla - məni, hayla,  

gündüzümü mən, doğuldum; səndə, doğul 

təbim qədər mən yazlandım; səndə, nazlan 

ətəşimcə mən, barlandım 

         səndə, mənə kimliyindən zumar yetir 

                            kirdarlanım səni, düzgün 

yellərinə bürü, məni 

varlıq deyə, sürü məni 

daşlandıqca bir daşınım, oraları, buralarda 

                              bir daşıyım səni, üzgün 

yağ ay günəş 

zülmətimi oda çəkib yandıraram, sənin kimi 

.... yağ , ətək vur közlərimə, 

        - xərmən - xərmən - 

                   mən; olum, sən . 

Ay can,..... Ay tən,   

     sənsən, mənim gür ocağım 

                sənə baxır olacağım 

bax; qarşımdan 

  çıx; qaşımdan 

nəfəsini sal canıma, yorulmayım 

                                da, qalmayım talaşımdan 

atıl - qatıl, burulğanlı qatlarıma 

bu salınan qırmanlardan, qopar, məni 

                     salim; sa`lım hüzurumu, 

      o gedərgi yollarında, sultanlıqlar sarayına 

son qoyduqca torpaqlanmış qaydalara 

            menamlarım, mə`na tapsın qollarında 

... və uğrunda, əkim- biçim, şüurumu, 

                                 sən yaşıdlı, yaşa dönüm 

calandıqca baydalara; ayaqlaşım, 

                                 könül- könül, diləklərlə 

                               ayıq- sayıq, başa, dönüm. 

Sən, minlər il; sınırları aşıb, 

                                   mənə, tanışlıqdan söz açmısan 

mən, minlər il; qırmanları danışmışam, öz kəndimdə 

sən, minlər il; ışıq saçıb, 

                          gözlərimi korluqlardan, qurtarmısan 

mən, minlər il toplanmışam duyğuları 

tapdıqlarım, döşənmişdir düşünəcək ayağına 

                                                      çıxarımı artıq sına! 

səndən qalxan; susuzluqlar ğələyanı, 

                                                volkanların boğazında 

məndən axan; ətəşlərin cərəyanı, 

                                               danışıqda, yaz ağzında 

səndən saçan; tellər nuru, yaranışın ravağında 

məndə uçan; ellər, duru tərənnümlər dodağında 

sən, ışıqda 

mən, ışıqda 

........................... çıxarımı artıq sına! 

sınaqlardan çıxanmasam; onda, qına. 

Çiçəklənmiş bu günlərim, 

                          qoşulduqca var çayına  

baxımlarım ətək açır,  

                                sınırsızlıq sarayına 

bu gün daha: 

        matdır məndə, lat la mənat 

        lütdür məndə, cövhərlə zat 

indi, daha: 

          görüşümün ittifaqı, ölçüb, 

      biçir gülüşünün, en- boyunu 

............ və oxuyur, boy- soyunu, 

                                              gələcəkdə 

bu günlərdə: yarandıqca, arı - duru  

   - and içirəm, malik mənəm; gələcəyə 

                                               gələ- gələ 

mənliyimə qənim; mənəm mənəmliklər 

........................................... bunla belə!! 

 



 
 

  14

10 
 

 

Gündüzləri; can gözündə daşımaqla, 

      günəşi; öz kirdarımla, yaşayıram 

Günəş; kimdir? 

səndə - onda, ... və onlarda 

                      duru- diri- dərin, A`təş 

onlar; kimdir? 

nur qanadlı; 

            yetmiş- yetmiş, milyard illik, 

                                  boyum- soyum 

səndə; ayıq- sayıq- isti,  

                     ətəş boylu, bağlı bir eşq 

qazandığım, o zinəqdən, əzizlikdir 

.... dənizliyin; bir bəhridə, təmizlikdir 

                   - eşqim-  

bu gün, öz içimdə tapdanırsam,  

                     şəpə- şəpə, sancı- sancı 

- varlığımdan, bir istəkdir 

əllərimdən, almaq olmaz bu qazancı. 

Canəm! 

canım- ətim - qanım, 

səndə əziz tutub şanım, 

                     bir cocuq tək, əzdir məni 

göz dikdiyim qollarında;  

                    butaq- butaq, gəzdir məni 

məndə; boylu istəklərin zəncirəsi, 

                                          paxla- paxla 

Dönərgəmi, eşqin yaşıl qulluğunda,  

                                             ayıq saxla 

- boy ver, uca istəyimə 

qoşa bilsəm can səsini, nəfəsinə, 

qopacağam; gözə- gözə, özlüyümdən 

                    dadacağam, görüşündən 

ləhzələrim; bar verəcək, öpüşündə 

       - bahar - bahar - 

                    olacağam gülüşündən. 

Bu gedişin; gəlişini,  

                         bənizindən oxuyuram 

sözlərimə; misra- misra, sehhə qoyub 

         gələcəyi yazılıram, sayfa- sayfa 

               ............ ala bilsə bizim tayfa 

bu günədək; divanlanmış, dünyalığım 

ki bu köynək;  

  qaynaqdırsa dolandığım yollarımdan 

........... beləliklə; hər anımın davranışı, 

                                           düyünlərdə 

yol ver; bütün yönlərinə,  

......bu günlərdə 

 - oxunarsam əyər, səndə 

sən; özünü oxu 

          - məndə - 

əyarlanıb dəyim dərdə 

kirdarlanım bu günləri, özü boyda 

                                yasda... toyda. 

Könül - könül! 

istə; gəlim, o burulğan yollarına, 

                                            gülüş əkim 

....... və baş çəkim;  

             dövran- dövran, anlarına, 

- hər, bir yanda 

bu yanlar ki zindəganlıq gözəsidir 

o yanlardan xəbər dərim 

bir yerlər ki; başlanışlar, 

                baş qovzayır, ayaq tutur oralardan  

       - istə, gəlim - 

oralarki sənin, doğum ocağındır 

yaşıl- yaşıl, qonaqlaşaq, eşqimizi pəkişdirək 

..... gülüşləri öpüşdürək, bir birilə 

sevinc ilə dodaqlaşaq 

sevgi ilə qucaqlaşaq 

........................... istə, gəlim;  

ellərinə- əllərinə, çatsın əlim. 

Bu yaşayış bizdə çoxda; bir az, yazdır! 

                                  bir ço...x, qışdır!! 

gözümüzdə ötürsə; öz - özümüzdən 

                  götürməyir, acıları- acıqları 

bu yaşayış, sürünərək topraqlara 

bürünərək alçaqlara; duranmayır ayağa, 

-  bir, boş xəyalca, 

.......... bizdən, uca 

görəvsiz bir yaşayışdı, 

         - bizdə -   

Topraq yasaları yaşadıqda, əynimizdə 

Lap, dar- düdük geyinmişdir, istəkləri- diləkləri 

bu yaşayış, bir keçəri ömrü, bizdə yola salmış  

...bildiyini, bizə edir! 

ürəkləri, tərsə gedir!! 

ancaq: insan gedir ki, öz vüqarında; rast otursun 

.... öz özünü, yiyələnsin, 

 - tamam - kamal - 

qanad vursun, ............ uca dursun. 

Könül istir; 

      gözlərinin uzayında, qanad açsın 

menamları, canlandırıb; 

                       mə`na- mə`na, saçsın, 

                               sağmal döşlərinə 

sən, duyğular dərnəyim ol 

sən, isbatlar əsasında,  

                        örnəyim ol 

göz qoyduqca, sirətimə 

                       bir əldə, çək fitrətimə 

doyur, toxtaq aclığımı 

   - mənliyimdə -  

                    oturduqca, aşqın dursun 

təbi`n quşu; ucalarda,  

                 uçsun səni 

................. 

divanına, köçsün səni. 

Nur dalğalı; burulğanlı,  

                        daşqın çaylar çevrəsində 

nur həyatlı; yaşayışlar sağlığına, 

                                   dənizlənib mey-lə 

............... sonra; aynalıqlar, desin neylə! 

gözlərinə gülsün, 

          Açın..... Varlıq..... Həyat 

                            mə`na versin, səniniçin 

........... ammaların, gözdən düşsün 

mə`naların, lap sürtüşsün, ürəyinə. 

...... o ki ürək diktəsidir: 

                  hər, bir anın; 

                        bir, başlanış nüktəsidir 

bunu alsan, adaxlarsan, hər bir anı 

özləyərsən varlıq üzrə,  

hə...r, bir zadı, hə...r, iym`anı 

                        hə...r, mə`nanı. 

Bu gedişdə;  

              sayıq- yayıq, dözüm olsam 

özəlliklər xərmənindən, 

                   gözəlliklər gülşənindən, 

- daha artıq, pay aparram 

hər əməldə, gözüm olsa; hər bir işi, 

daha yayıq, 

..... xoş yaparam 

..... və taparam özlüyümü, 

                            hər nəsnədə, daha bəlli 

Törənişdə, hüzurumu alqışlayan,  

                                              baxımımdır 

bu yerişdə, yazda..... qışda, 

        sel - su kimi, öz içimi 

taptalayıb aynalayan, axımımdır 

hər bir halda, sahmanlanıb, 

                          olmalıyam hər bir  işdə  

........ eşq əlini, Sıxmalıyam, bu gedişdə. 

Qoy ürəyim; ödəsin, 

                       ta...m gülüşünü 

qoy əllərim; şikar etsin, 

                  anlarını, özü boyda 

qoy gözlərin dolusunca, 

                        doluxsunum; kirdarını 

...... həyatımı, sevin könül, qaşlarında 

qoy döyünüm örənlərin, 

        - ürəyində -  

          dalğa- dalğa, qaş göz atsın 

gülüşlərdə, varlığımı gülə çəksin 

qoy getdiyin yollarına  

                       öz fikrini, başlıq qoşum 

                          döşlərinə, çiçək əksin 

...yaxınlarda, açsın səni; butaq- butaq 

uzaqlarda, köçsün səni; qucaq- qucaq 

varıl, böyük bir şüura, oymaq- oymaq 

                                       dodaq- dodaq. 

Hə...r bir yerə, göz qoyuram, 

       hə...r nəsnəyə, əl atıram; 

                                           cəmi`yyətin! 

hə...r bir zadı, arayıram; 

      özənlərin; niyyət- niyyət, onda bəlli 

....... gerçəkliyin, araşdıqca, düz- əməlli 

yol - yöndəmli, yaza bənzər başlanışsan 

...... və yüyənli keşməkeşsən! 

                            cəzrin, mədlər üstəliyi 

                             zilin, bəmlər bəstəliyi 

hə...r çəlişki, al - verişin 

həm, yerişdir - həm, dirçəliş 

hə...r bir ləhzən,  

               irtibatca bir ittifaq 

tən alanı, diriliksən 

Mən alanı, bir yeriksən 

can, Can deyər; ürək, Tanrı 

sənə bilgi, əl taparmı? 

........... bir eşqsən, ürəyinki. 

Tökülürəm!  

Tökülürəm; ayağına, addım başı, 

                                          naşı - naşı 

töküldükcə, doğruluram, günəş kimi  

başqa- başqa, doğuluşla; məhv oluram, kamalında 

Susadıqca sayıqlığı; öyrənirəm, 

                             daha artıq, yaşayışı, yazı.... qışı 

və hər işi eşqə doğru,  

gözlərimə qəribsəyib yadırqayan,tanışlıqlar; 

                                            nişanlanır, gözlərimlə 

                                             adaxlanır, sözlərimlə 

Aman, Eşqim; 

          necə yığım mən özümü, hər bir yandan? 

              necə tökülmüşlərimdən, açım dastan? 

bir haldaki: onlar, haldan qurtarmışlar  

                                                  məndə, qaldan 

inan; eşqim, bu əhvaldan, qaçaram mən 

ancaq: neylim, köçür meylim, məndən mənə 

 bu köçməkdə, naçaram; mən. 

Dön kəndimə; cahan- cahan başla məni 

gözlərinlə tuşlanmışam, xoşla məni 

dağıldığım kəlmələri yanla 

               canlad, doğulduğum misraları 

gözəllikdə; yaz baxışlı eşqə dönüb, 

                                             bar gətirim 

ğəzəllikdə; pərdələnmiş muğamatdan, 

                                             dil öyrənim 

başlan, başqa başlanışa, məndə, 

                 artıq; özgürlüyə yetim, səndə 

cığırları cızmalayan alçaqlıqlar, 

sınırlara göz tapşıran axmaqlıqlar, 

                      yol tapmasın, bu bir kəndə 

  - yorulmayım; mində birdə, bu vətəndə 

başarığım, yıxsın yorğun hasarları 

                 söksün, salsın ayaqlara; 

                      içimizdə; bu salınan, 

                                              dam- divarı 

............................ başla məni, qardaşvarı. 

Başla məni; hər anımı, tam yaşayım 

xoşla məni; görəvimi, öz gövdəmdə 

                     xoş daşıyım, sultanlıqlar sarayına 

................ öz zatıma, olum qa`im 

istəyim tək, ixtiyar et məni da`im 

nədən, za`lım! 

gözlərində yaşamağa, hərdən mənə,  

               göz edərkən, üç zamanlı söz edirsən? 

Nədən da`im; baratımda bu hal yoxdur? 

yoxla, hər an öz dəminlə,  

                         dəmlə düzgün kirdarımı 

bu gün; əyər könül, eşqin məhəllidir, 

                    vücudumu, bağla gilən öz cuduna 

həyatımda, heç bir yerim boş olmasın 

....................... olduğunca, məni dinlə 

bu gün; eşqə çıxarımı,  

                 könüldürsə edən bəlli 

vücuduma, sultan eylə o məhəlli. 

Yankıların səkisində;  

                   sükutlarım, vam oturmuş 

bu həyatdan, mənə çatan sovxa;  

                                teyxa, hərəkətdir, 

- ki qaçarı; cik- bök üstə,  

                     alçı durmuş 

Aman Sevgim;  

      bu müqəddəs yerişimi nəfəsləndir 

..... və səsləndir düşüncəmi. 

indi dinsən vücudumda,  

doqquz ay, y.....ox! 

doqquz gün, y...ox! 

bircə anda, üç zamanda, 

 təkəllümə çatdıraram, dünyaları 

- danışdırram eşqə doğru, mə`naları 

.......bircə, anda 

......üç zamanda. 

Indi; məndə, xərmən- xərmən, alazlanan sorğulara, 

- horuf, yalın 

- kələmələr, kal 

- sözlər, qalın 

.... və mə`nalar, boy buxunsuz 

bu günə dək; aldıqlarım- verdiklərim, karın- lalın 

danışığım, ödəməyir baxımımı 

              yaşayar, mı? axımımı! 

...... sən yor, məndə axanları 

- sən çax, məndən baxanları 

sellən..., dillən, məndə yazı 

 .... şuru.... sazı 

          ürəyinlə, lap müva`zi. 

qoy kəlmələr can bağımda, kirdarlanıb 

                                                    sıra- sıra, sırra dolsun 

varlığına qaynaq olan; sözdə gərək; 

                                 yaşayışa boylu, eşqə malik, olsun 

dilə gəlməz sözlərimi canlandırıb, ürəyimi, saxla ra`zi 

............. ürəyinlə, lap müva`zi. 

Səni; hörmək büt əynində, lütlükdəndir 

səni; vermək qalıblara, bütlükdəndir 

səni; görmək göy gözündə, kütlükdəndir 

İnan Eşqim: dinlər salan düyünlərdə, 

                      lap, olmusan dar baxışlar pay bölüşü. 

axtarışlar üzərində, dartınmada;  

                                         qalmamaqdır düyünlərdə 

bu gün işim; qırmanları gərək söküb,  

                                            töküm gözlər qabağına 

özlüyümü, yetirməyə dodağına; 

                                       gərək, köçüm örpəklərdən 

                    - gözlüyümdən kənar, yetim görüşünə 

toxunursansa gözlərə,  

                      ürəklərdə sayxınlıq yox! 

oxunursansa bizlərə,  

                    bir kimsədə aydınlıq yox! 

səni; hörmək büt əynində lütlükdəndir 

səni; görmək qalıblarda, bütlükdəndir. 

Cəbrə bənzər ixtiyarla, varılmışam var evinə 

Daha...,  saydam   

daha......., özgən 

...... özgürlüyü, məndən öyrən 

məndə; sən tək, dönərgəmin əllərində, 

                                  yazılmamış kitabıdım 

sayfa üstə, köçə- köçə, yazılıram, 

                                                    neçə yönlü 

ixtiyarsız çalışmada,ancaq: naçaq,  

              oyunlara, olmamaqdır bir oyuncaq 

nə qul olmaq, nədə quldur 

nə hökm etmək, nədə bağlı yollar getmək 

ki hər nədə, .... və hər şeydə, 

                                     varlığını satan qeydə 

                           - kimliyini; qoymuş, beydə 

gərək; sən tək, daha duru 

                daha saydam, özdən olum 

yazıldıqca; yaşayışda, bu dur yolum. 

Önümdəki dönümlərdə, ayaq açsam, 

                   gözlərimi, özüm boyda yaşayaram 

baxış; məndə aşqınlaşar, önəmli bir ərdəm içrə  

baxım; daha şaşqınlaşar, ərdəmli bir önəm içrə 

əl açarsam, dövlətinə,  

                          daşqınlaşar həyatımın gözələri 

            ..... mə`nalarda; tə`yin olar, dünyalarım 

başlanaram bu dəhrdə; yenə, yeni bir bəhrdə 

.....sırdaşlansam,  

             - dağı - daşı - yeli - eli -  

                                            ........ yaşayaram 

onda; qaflar, zifaflanar, 

                      hər bir yerdə, mənliyimi  

qat verərsən səndə; sonsuz dünyaların, 

                                                    mənim olar 

gerçəkliyin; ətim- qanım 

göyçəkliyin; dənim olar 

yenə; eşqin bu canıma, qənim olar 

.......... onda, hə..r zad; mənim olar. 

Səni candan düşünməyə; arınıram, 

                             daş- qumumdan 

............. başlanıram öz xumumdan 

yollandıqca; bitkiləri, gözdən duru, 

                     barlanıram nəfəslərin, ötə- ötə 

                           dandan qabaq, yazdan ertə 

yetirdikcə var bağında mə`naları,  

                              dəniz- dəniz, düşünürəm 

bitirdikcə dənizləri, kirdarlanıb,  

                             okyan- okyan, oxuyuram 

....vulkan - vulkan toxuyuram, gündüzümlə 

                                        və gözümlə, hər birini. 

duyğularım; otlardakı çiçəklənmiş qunutlardan, 

elhamlarım; qanadlanmış buludlardan,  

                                                            uca durur 

qoşulduqca səndən axan cəryanlara, 

               üstünlüyü,  ləms edirəm gündüzümdə 

            - bəxtiyarlıq, dalğa vurur, can gözümdə. 

Yaxınların,..... uzaqların, 

çıraq- çıraq, butaqların 

öz, əynində; daha dolğun,  

                    - daha dalğın 

əyləş məndə; vücudumda, biriklənmiş qaynaqların, 

                                                ilik- ilik, özlə... üzlə, 

........ və gündüzlə; gözlərində, xoş oturum 

həm,oxunum gözəlliklər gözəsində, 

daha, saydam ... daha, aydın 

barlandığım nüktələrdə; yazı açıb, yayı gülüm  

həm, barlanıb; yarandığım söyləvlərdə, 

                        ürəklərin uzayında, qanad açım 

calandıqca gözdən, könül dünyasına, 

                                   görüşünə, artsın meylim 

səndə, kamdan cana, yol sal, 

                             mənim şirin, üzram- leylim 

bu yaşayış qumarında; uduzduğum 

                                ürəyimlə, söylə, neylim!? 

Güzgülərdə, sükut boylu naxış kimi; 

- oxunmamış baxış kimi; uzaqları yaxınlarda 

                      -  yaxınları uzaqlarda, dindirirəm. 

görürsənsə; sənə; gözlük 

                    mənə; özlük, güzgülərdir 

güzgülərdə; öncə, gərək, güzgülərin özü olmaq, 

                                                          sonra; üzü 

məni, sənə yaxınladan bu ilişik, 

                    bir fəslimə vəsl olursa, əslim deyil 

güzgülərin önündən dön bir, kəndinə 

                                çön, qat ba qat, qatlarından 

get... yüzdə get... mində..., birdə! 

ayaq sürü, ...mində, birdə 

.... oralardan ayaq tutmuş çevrilişim! 

oralarda, öncə işin: başlanmamış, 

                                   soyunmaqdır köynəkləri 

........birər- birər, öz olunca  

ki doyunca, dadmalısan; əbədiyət məzəsindən, 

                                                      qaşıq- qaşıq. 

.... və özünü, ölçüb- biçib,  

                               köçməlisən, qədəh- qədəh 

güzgülərə ışıq; sənə, tam yaraşıq, haman; özdür. 

Hər zad, istər tanış olsun, istərsə yad,  

Öz nəslindən; 

            o, əslimdir; bu, vəslimdir 

   şu, kəndimdən; dörd bir fəslim 

hamılıqda, özdə yerli oturmuşuq 

və durmuşuq öz boyunda, halqa- halqa 

bizim xalqa; mə`nasızdır, zülmət lə nur 

qol- boyundur, qeybət- hüzur,  

            - bizdə- 

indi, indimizdə; çoxum,  

          vüsal dünyasında; görünmədə! 

çoxum, ləzzət ağrısıyla; hörünmədə! 

- istəklərlə bir baxımda 

- ürəklərlə bir axımda. 

Sənli, Mənli  

Sizli, Bizli; 

              bir ocağıq; olacaqlı 

bizim, gediş izlərimiz, 

                        bəzən; aydın 

                        - bəzən; gizli 

dönərgəmiz, dövran- dövran, 

                       davranışlı, bir zənci`rə 

.... şirə- şirə, tamam arman;  

                       şe`rə- şura; həm, şüura 

.... və ərməğan, ellikdə bir - birimizə   

                                  kürəkli bir alım, 

               və..., və sürəkli eşq 

sizli, bizli; öncə mə`na,  

                    vücud, ...və cud 

incə mə`na; bəlli, bəlsiz, 

                           qalarğı bud. 

Dərinlənmiş duyğularım, uca durmuş, 

                                        ... və uc, uca 

səma`lanır biri, halda 

- şüa`lanır biri, qalda 

                   biri, sazı, 

                   biri, yazı; dodaqlanır, 

             ..... bir zad dərsin; var bağından 

kamal dərsin; daha, yayıq 

                       daha, sayıq; 

                         kültürlənib, kirdarlansın 

........ və barlansın, başdan başa yaranışı, 

      - yayı... qışı -  

qollarını salsın düyün,  

              əbədiyyət qollarıyla, qıfıllansın 

yaşayışa qoşulduqca; öz bağında,   

                                            özün, dansın. 

Qonuş, qol- qol; 

                qoy; qonşuluq qapıları, açıq qalsın 

mənsizlikdən; saldığımız 

sənsizlikdən; qaldığımız,  

                                  divarlarda; uçuq qalsın 

yerişinə; göz, etdikcə əl uzunluq, 

                     özü üçün yer eləyir, tez ayağım 

bir fəndini yaxalayıb, 

                  min fəndinə, əl tapacaq; ittifaqım 

danış el- el;  

 gülüşünə; qəribsəyib örtülməyim, baralarda 

qoy, zövq ilə şövq arası; 

                    gülüşünü, şüluğlanım 

                     öpüşünü, büluğlanım,  

                           - Öz əynində -  

   özü boyda; məni eşit,  

alay- alay, çeşid- çeşid. 



 
 

  39

 

35 
 

 

Hər nəfəsin, Öz əynində; 

                     yaza doğru; başlanışdır 

                     bizə doğru; partlayışdır 

gür həvəsin; Öz, əynində; ətəş - atəş, 

                          damğa- damğa, dalğa- dalğa 

söylən, yaza; 

                    gülüşünü kirdarlanıb, elə dönsün 

söylən, saza; 

     muğamatlar muğamında, fərəhlənsin səni, 

                                     tel- tel, - pərdə- pərdə 

söylən, eşqə; 

                  ətək açsın; ürək- ürək, hər nazına, 

                                 - könül qoşsun, e`cazına 

fərhadlanıb, şirinliyin meyli olsun 

şöylələnib, məcnunlarda; leyli olsun 

qədəhlənsin; hə...r bir yerdə, 

                                   hə...r mənzildə, səadəti 

.............. varlıq boyu; gözəlliklər, xeyli olsun. 

Bölük- bölük, 

böyük- böyük, 

                     ellərinə; udum 

udum; özünüzdən, özünüzə 

       gözünüzdən könlünüzə, 

        könlünüzdən gözünüzə 

saysız - sonsuz; ellərinə, uğur 

uğur; varlıq üzrə həyatına, eşqim 

eşqim; yetir təklif sa`həsinə, 

                           gözü- sözü- özü, 

                         - bizdə - 

bu dənizdə; ucalıqlar qucağına, qonaq 

dərin düşüncələr ölkəsinə, qonaq olaq 

gördüyümüz;  

           sevgi ilə sevinc içrə olsun, səfa 

həm; eşq olaq, 

...həmdə, vəfa. 

Vardır bizdə o bilik ki,  

                                     handan birər alsın səni 

vardır indi o hünər ki,  

               duyğulara dalsın- dolsun, qalsın səni 

vardır bizdə, o talaşlı açıq baxım; 

                                  bir baş axıb, 

                 var bağının nazın çəkib, niyaz alsın 

vardır bizdə, o çıxar ki, 

                           hasarları yıxar olsun 

ancaq: bu gün, saldığımız divarlardır,  

                                    yoxsul- yoxsul,  

          bardaş qurmuş; rast oturmuş, həyatımda 

hələ indi; mənsizliklər, 

                      öz kəndini bizdə, diklər 

bə he...y eşqim;  

              özgürlüyüm bəbək- bəbək, səni bəklər 

öz səsimi, öz fikrimi; qaytar mənə, 

                                     ürəyimdə; dursun əklər. 

Anladığım; anlarımda, 

 yaranışsan- yaşayışsan 

Ay, Öz  

-A...y, Öz, kiminki sən?  

....................... kimsən?! 

                 səndə; nədir böylə, çəkiş - bərkiş! 

... kamal üzrə doğuluşda; hə...r zad..., hər iş! 

gah min mavi, ... və səmavi,  

                                ulduzluqsan; yaz niyazlı 

gah bir yaşıl yaraşıqsan, daşqın- şaşqın 

gah bir incə tərənnümsən, “sarı köynək” 

... və gahda bir talaz duyğu, uyğu- uyğu 

                                              bəzən; mənzum 

                                                bəzən; mənsur 

şüurlanmış şura bənzər, yetmən yeriş 

hüzurlanmış eşqə doğru çıxış, və...və,  

- sığmamadan bir qiyasa; 

          baxışları yetirərkən, ucalıqlar üzərində,  

     yerişləri basdırırsan, addımının güzərində. 

Səni ərkək düşünənlər; 

                  quldurlardır şah sənəmim! 

özlərinə çıxanlarda;  

    özlərindən çıxanlardır şah qəribim! 

güzgülərdə başlandıqca;  

                      düzgün çağla, gülüşləri 

                     ....qoru, sağlam yerişləri 

əl qat; bizdə dənizləndir, baxışları 

dəyərləndir; fikirlərdə, çaxışları 

sən, bir yeni söz ver bizə 

                         biz, min mə`na alaq ondan 

sən, bir yeni dünya yarad 

                        biz, min a`ləm salaq ondan 

aç uğruma öz bağrını,  

                                    ellərinə düçar olum 

 səni, artıq; öyrənməyə  

                           .... yaşamağa, naçar olum 

qollarını hör boynuma,  

                              düyün düşüm varlığınla 

 kilid- kilid, qifillanım ellərinə 

                                           dillərinə, açar olum. 

Söykən, könül dağlarıma 

varıl, vurğun çağlarıma 

bir atımlıq; 

             göstərişlər, şövqü, məndə 

bir tutumluq; 

             kəşməkəşlər zövqü, səndə 

e...y Yar, bu var;  

diyar - diyar, cahan - cahan, 

       özəlliklər xərmənindən, 

                  mənə, doğru, 

                   sənə, doğru, 

                                 yollanırlar 

gözəlliklər, bu gülşəndə  

     qəzəl- qəzəl, divan- divan, 

                  damağlarda, ballanırlar 

................... hüzurlarda, hallanırlar 

söykən, könül dağlarıma, 

...varıl, vurğun çağlarıma. 

Özlərinin heyranıyam! 

nə çaylar ki; dolandıqca nur yolunu, 

                                            yaşayışa yol açmışlar 

nə yollar ki; sonsuzluqdan, sınırlara, qol açmışlar 

Gözlərinin heyranıyam! 

nə atəşli ulduzlarki, yamsılanır dünyasında 

nə günəşli gündüzlərki, nəqş olunur mi`ynasında 

Özlərinin heyranıyam! 

nə sevdalı əsrəklər ki, baş verərlər, ayılmazlar 

nə dünyalı aşıqlar ki, yanmaqdan bir ovunmazlar 

o atəşlər.......... o günəşlər,  

o vurğunlar... o yılmazlar, 

                                  ətəşdən bir ayrılmazlar 

Közlərinin heyranıyam! 

çay...lar, yol...lar 

 el...lər, göz...lər, birər- birər, 

                                eşqli köz 

                      ....... ellikdə, öz. 

Öz, közünə tapşırıldım, 

            alazlanıb pak, unuddum özlüyümü 

Öz, gözünə tapşırıldım, 

         dərinləşib, pak dərildim yadlığımdan 

Öz, özünə tapşırıldım, 

                ürəklənib, ürək- ürək 

                                         pak; döyündüm,   

Eşqi; aydın - yetmən - ayıq 

       xəlvətinə, oldum tanıq 

gözlərini, aç üzümə, 

                       varıl, açıq gündüzümə 

hər hissimdə, min yerin var 

                                    min, al- verin 

...oxu məni, çeşid- çeşid 

      min bir; sorğum!  

             birim, yanıt! 

min birimdən, birin eşit. 

Bir ağız; gəl, mə`nalanım,  

       - pərdə - pərdə -  

           dünyalanım 

sınırları aşım  

          daşım, qiblə- qiblə 

hə....r çıxışım; bir qəbi`lə 

bir ağız; qal, 

              kirdarlanıb halı,  

                a`lı, anlar alım 

bir ağız; gül, 

          gülşən- gülşən, açım səni 

bir ağız; uç, 

         qanad- qanad, köçüm səni,  

                                    divanıma 

bi...r, ağız aç!  

         bə he...y, za`lım 

istəmirəm bağlı qalım. 

Bu gün; məndə bir həvəs var,  

       yaz yaşıdlı, 

   güz boyalı 

                        daha, yetmən,  

                               daha, a`lı 

bu gün; məndə bir nəfəs var, 

            həm, buralı,  

            həm, oralı, mohtəvalı 

içimdəki niyaz; bu gün, 

                         utanqac, eşq  

                         körpə, gülüş 

... və muradım;  

            hər nəsnədə,bir ittifaq! 

                   yaşayırlar, susuz - susuz, 

                                     bu günləri  

....açacaqlar,məndə düşən, düyünləri. 

Qaldır məni dodağına, 

                       fərəhinlə ayaq olum 

saldır məni ayağına, 

                    gülüşünə, dodaq olum 

səndə, gəlim; əsrək- əsrək 

səni, gəzim; göyçək- göyçək 

             ipək gülüş yanağına,  

                                  yaşmaq olum 

əllərini alma məndən; 

                                ki ayaqdan düşər, sevgi 

gözlərini dərmə məndən; 

                               ki damaqdan düşər, ətəş 

nəfəsini kəsmə məndən; 

                                  ki ocaqdan düşər, atəş 

...və qucaqdan düşər; yetmən halda bir, eşq. 

Aman, eşqim; 

      yaman kökdə, qazanmışam onları, mən 

hər birisi, umman - umman, 

                             nişanlardır, mənliyimdən. 

Istəmirəm, ölüm səni, 

                   çünkü ölüm; ço...x, kiçikdir, 

                    baş qovzasın səndən, canım 

- ölmüşlərim, gümanlarda 

                      ... xətalarda, quylanmışdır 

istəmirəm ölüm səni, 

                    bir halda ki; var 

                              san verir, göz önündə 

                                                 alay- alay 

                                             dalğa- dalğa 

bir halda ki; əbədiyyət divanında, varsan;  

                vurur hər ləhzənin üstə, damğa 

eşqim... eşqim;  

bunu bil ki: hə...r bir halda,  

                        sən evliyəm 

                          ölsəm; yəqin, səni ölləm. 

Altı yönlü; əbədi bir yaşam, alıb  

                      dəniz- dəniz, qollarına qatıb məni 

                   - eşqə doğru, öz xabına, axmadadır. 

yaşasamda bu günədək qurbətimi, 

                   yollarının yöndəmini, 

                - kanlarının köndəmini,  

                                     ərdəmimcə öyrənmişəm 

...aldıqlarım; çox önəmli bir, al- veriş 

                      saldıqlarım, əngin bir iş 

tapdıqlarım, dərinliklər ovcundadır 

                      ucalıqlar, ovcundadır 

varlığına, mən varılmış bir, var 

                     bir us - bir dil, sevgim 

... və eşqinə, mən 

               sarılmış bir eşəqə, sevgim 

sevgim; qabaq açsan, hörünərəm  

                        yaz niyazlı butaqları 

dodaq qoysan, bir ney kimi:  

                       çalınaram, dodaqları. 

Nur qanadlı dövranların boy hasılı, 

                          törənişin xəmirəsi 

                   .... yaranışın can şirəsi,  

                               birlik- uyuşma- ittihad 

tifaqlardan; mən 

                      doğulmuş bir, ittifaq 

                           - neçə qatlı- 

            hər qatımda; milyardlar il yatımda 

həyatımda, bir atımlıq 

........və tutumlu alımım var, 

                                           neçə qatlı! 

[ on birlikdə; altı yönlü, beş  havasım 

     üç sevdalı, dörd bir çağım 

   halım - qalım... və xəyalım, 

                                             başqa bölgü] 

dodağına tapşırılsam; 

                             oxunaram, ülgü- ülgü . 

Aldığımdan çox istirəm,  

                     çox, ço...x! 

ürək dartınmada; istəklənir, 

              əllərindən, böyük- böyük, 

                                    nəmər alsın 

hər bir yerdə, 

hər bir çağda, 

yiyələnsin; hər bir zadı,  

                     hər bir anı 

zamansızlıq yaşamına yanı; 

                     ayıq- sayıq- yayıq, tanıq olsun 

yaranışın- törənişin, dörd bir yanı, 

                               məzaqıma, qanıq versin 

aldığımdan çox, istirəm, 

       pardaqlanım yaşamında, yaşıl yazı 

                    bardaqlanım eşqi- nazı, 

                                  ayqın - sayxın 

........ gözlərinlə, ürəyinlə, lap müv`azı. 

Bu yaşayış; dola bilər yaşamına,  

                     ola bilsə başarığım 

                      aça bilsəm əllərindən, düyünləri 

sınanılsam, sinə- sinə, fərəhlərdə 

               dalğalannam qədəhlərdə, bu günləri, 

 ola bilsə başarığım 

                gözəlliklər, pöhrə verər yaşamımda 

fərəh eli- qədəh seli,  

ola bilər, yaranışdan yaşıl- yaşıl, söz alsınlar 

göyçəkliyi, gözəlliklər ətəyində bitirməyə, 

                      yaranışı, səa`dətə yetirməyə, 

                          insanların kürəyinə, əl çalsınlar 

ola bilsə başarığım; olacaqlar, olacaqlar, 

                                       bu gedişdə, mənlə ayaq 

bu yaşayış dola bilsə yaşamına  

        gülə bilər, mən gülməmiş,  

                                            ....... məndən qabaq. 

Güvənirəm ölkələnmiş o kəndimə;  

                                     bağlarında, ucalıq var 

             - dağlarında, yarğan döşlü aynalıqlar 

Hə...r bir bitki - hə...r bir çiçək, 

      ürək- ürək, göyçək- göyçək, 

                                             səni gülür 

........ anlaq içrə ürək yerim, oradandır 

əyilirəm dünyalanmış,  

       o ölkəyə o könülə - o fikrə  

kim: sevgim; orda daha üstün, bir aşıqdır 

istəkləri yaranmaqda, diləkləri dolanmaqda, 

                                    iş- güc ilə, dolaşıqdır 

zamansızlıq uzayında, çox, al - verim; oradandır 

güvənirəm; o dünyaya- o mə`naya,  

                                             yaşayışa, yaranışdır 

                                             yaranışa, yaraşıqdır 

mənim sevgim; 

              həm, eşqdir, həm, aşiqdir. 

Yüyənsizlər ürəyindən, qıraqdayam 

çevrəmdəki; o dumanlı gümanlardan,  

uzaqdayam,...çox uzaqda 

döş ver, döşən döşlərimə, 

                   düşüncəmi suvar, sonsuz talaşınla 

gözlərimi ayıq saxla, qatlanmayım dumanlara 

o çəlişki cəryanlarda, arman yoxdur, 

 bitər çordur; darma- dağın dərddir, ona dərman yoxdur  

                - bu günə dək - 

gülüşsüzlük dodağını yaşasamda, könlüm toxdur 

yaşa könlüm; barlandığım istəkləri  

                                           varlandığım diləkləri 

yersizlərin, yerli elə bizim yerdə 

gülüşünü ək;hüzünlü dodaqlara,gülşənlənsin bizim,eldə 

kirdarıma əl qat, ağır yollarına ayaq olum 

gözlərimi, ayıq saxla;  

            gülüşsüzlər ravağında, çirağ olum 

vətənlənim gülüşünü yanaqlarda 

               bar gətirim dodaqlarda. 

Kamalını; ləhzə- ləhzə, kəlmə- kəlmə,  

aynalayan aynalıqlar; anlarıma, anlam paylar 

həyatımda, onlar yerir 

 hər birisi, mənə deyir 

                            gözlərində, yerim vardır! 

Ey, Yar...E...y, yar; səndən sarı; hər biriylə,  

                                          böyük bir, al- verim vardır 

Ay Can, A...y Can; gir, uyğuma; menamlarım;   

            gör neyləyir, gözlərinlə, öpüşlərin dodağında! 

gir, duyğuma; mə`naların, gör neyləyir, közlərimlə, 

                                                    ocaqların qucağında! 

gir, könlümə; dünyaların, gör neyləyir özlərinlə, 

                                ətəşlərin - a`təşlərin, caynağında! 

Ay, Öz...A...y, öz; gözüm görən, közüm alan, 

                                     aramızda, ittifaqca var bir ara 

       - bu aranın; bir üzü, ağ - biri, qara 

                                                     bu aranı, özün tala. 

Ehsasımın məktəbində; 

                            bu, gəlişin dönüşünü,  

                           sorğulanmış keçmişində, oxuyuram 

naçar uyar yöndəmimi; 

         yönlərinlə toxuyuram, bir qılıqda, görürsənmı?  

nütfə içrə, nitqə gəlir, hər bir nüktəm 

                               səndən sarı, sönüklərim alazlanır 

                                                    alazlarım, talazlanır 

.... içim yanır,  

birim qalır, üçüm yanır, görürsənmı?  

hər nüktəmdə niyazlanmış alazları, susuz- susuz,! 

                            hopur şirin görüşlərdə, səndən sarı 

sən, yaşayış- sən, dirilik; bütün xalqa 

yayılmısan hər bir yerdə, ilik- ilik, halqa- halqa 

                                             bərəkətsən, hər bir şeydə  

                                            hərəkətsən, nayda- neydə 

                                         çevrilişsən, mövdə- meydə. 

 



 
 

  59

55 
 

 

 

 

Dildən düşməz sevimlərim, 

                   dönüm- dönüm, davranışlı anlarına, 

....... dövrüşünlü dönüşünə, 

                  alımının, alınmazın çərxişinə 

                  hə....r, nəyinə,  

                  -  hə....r, işinə, vurğun; eşqəm 

sonsuz uğurlar, varına,  

saysız udumlar, barına, 

.......inamımı iyma`layan çağlarında, 

- menamımı mə`nalayan bağlarında,  

                                  günəş kimi, gözüm vardır 

yaz ağzında, niyazlanmış,  

  boğazında boğazlanmış,  

                              istəklərim, sayğı, üstə 

oymaq- oymaq, ürək- ürək,  

                            özlərinə; sözüm, vardır. 

Yazlan daha; yazlanmamış yazlarımı 

güllən daha... güllənməmiş çağlarımı 

............. dillənməmiş sözlərini başla, 

                       başldn,  

                       başlanış ol, hər bir şeyə 

sən; başa- baş; davranışsan,  

                                       meyə,... neyə 

barlan; məndə - bunda - onda, 

                               kamalını- şüurunu 

.......... inkişaf ol, hər bir şeyə 

barlan, pakır Məryəmlərdə; hüzurunu 

barlan, şirin Leylalarda,  

                  Məcnunlanmış can şurunu 

tavanları, kamallandır,  

                      şabaş elə, öz zatına 

cahan- cahan canı; cala, 

                        canlı - cansız, həyatına 

..................... qurban kəsim, xeyratına. 

Səni duyan,  

          handan; dərin duyğulardır 

və ləms edən candan, hər an, axtarışlar  

         - bunda, onda ...və onlarda - 

                      itdiklərin- bitdiklərin, bir gerçəkdir 

... inan, eşqim; 

                   gözlərimdən yaxın, məni toxunursan, 

        - hər hissimdə, arı- duru 

                                        olduğun tək, oxunursan,  

aman, eşqim; 

qoyma qalım; quru- quru 

                      qalın- qalın 

                 mənlə, yaşıl- yaşıl, danış 

sən, mənliyim,  

    sən, isbatım 

               sonsuz eşqim və həyatım,  

                 qurbətimdə; sənlə, tanış. 

Sən özünü danışırsan, hər bir zaman 

ancaq; gözlər qaçar,  

            yadlar uçar, çar- çar! 

hay- həşirli, başı qallar, almır səni ! 

duyursa; bir çox az, çoxu, qalmır səni 

əyləş...  

  əyləş, hüzurlanmış ürəklərdə 

əyləş...  

əyləş, buluğlanmış bəbəklərdə 

        qal onları, zaman- zaman 

sən, özünü danışırsan hə...r bir şeydə, 

                yetmən halda, yeyin- yeyin 

                        çıxar istir, alsın beyin 

yerişini öz kəndində; kimi duyur! 

Görüşünü; menam bilir,  kimi uyur. 

Tapıldıqca tapmacalar,  

                         sorğularım lap acalar 

... sən, qonursan əbədlikdən əbədliyə 

             mən dönürəm, yaza....... qışa 

müridlənmiş muradımda, nəhadlanmış təzaddimsan 

çəlişmələr uyumunda, məndə dönmə qışa, 

                                     yaşa; ilhamlanmış fəryadları 

sazlar teli, qəribsəmiş sözlərimə, 

                             oxu, Əsli Kərəmimdən 

toxu, tel- tel, məni kökdən, Şah sənəmim, 

                                        ......Şah qəribim 

məndən dönmə,  

                   mən; şəklini minlər üzdə itirsəmdə,  

ürəyimdə yetirmişəm..... kitablarda bitirmişəm 

... mən; alımlar tavanıyam 

məndə yatan Nuh  tufanı, tüğyanları, yollandırır 

...... dallayıban küləkləri, Zərduştlər həmdastanı 

                                   muğamatlar, Muğanıyam. 

Mənsiz kimsən!? 

....-yayıq bir, var 

             adət üzrə, bir doğulmuş 

                         yarı; yaz .... yay 

                          yarı; güz .... qış 

sənsiz kiməm?! 

- Özdən, soruş? 

....-zəmirimdə; nə zəmirəm, nədə bir ad 

            zamanlara, qat verməzin, fe ُləm 

                        - yoxsa - 

          ayıq- sayıq - aşiq, vücud 

........... varlıq içrə, öz zəmirim 

saz ağzında, yaz əynində; 

            eşqə doğru, boğazlanmış Məza`mirim 

kəşməkəşli can ətəşim,  

                                     alaz - alaz, bir talazdır 

alacağım- olacağım, səndə 

                           - sürgün -  

                                    yönlərinlə, lap tarazdır. 

     Yazı tarixi : 2001/04/13 -  2001/06/27 

